
DISA KAHE TE REJA NE FJALEFORMIMIN
E SHQIPES

Hyrje

Problemet gé lidhen me fjaléformimin kané marré njé
vémendje té vecanté nga studiuesit e gjuhés sa i takon rrafshit
sinkronik apo diakronik té té véshtruarit t& problematikés, por
sidomos interpretimit teorik nga shkolla té ndryshme gjuhésore,
té cilat kané propozuar pér fjaléformimin modele té ndryshme
analizash. Kéto ¢éshtje kané nisur té parashtrohen né ményré
sistematike pér grupe té caktuara gjuhésh, si¢ jané gjuhét
europiane, por edhe pér njé rreth mé té gjeré linguistik.
Mendojmé se sa u takon studimeve mbi fjaléformimin né gjuhét
europiane njé kontribut me vleré pérbéjné botimet: “Handbook
of Word-Formation” (ed. Pavol Stekauer, Rochelle Lieber,
Springer, 2005); kolana pér fjaléformimin nga shtépia e njohur
botuese De Gruyter Mouton e sidomos volumi i saj i pesté
“Word-Formation. An international Handbook of the
Languages of Europe”. Ky korpus pérmbledh rreth 207 artikuj
studimoré té cilét e shohin dhe e interpretojné fjaléformimin
nga kéndvéshtrime té ndryshme. Volumi i fundit (i pérgatitur
nga Peter O. Miiller, Ingeborg Ohnheiser, Susan Olsen
dhe Franz Rainer) ka pérfshiré edhe njé studim pér
fjaléformimin né gjuhén shqipe té pérgatitur nga dy albanologét
e njohur, Monica Genesin dhe Joachim Mazinger. Ndérsa sa i
takon tipologjisé sé fjaléformimit né njé kéndvéshtrim mé té
gjeré gjuhésh, vlen té pérmendim botimin: “Word-Formation in
the World’s Languages” (me autoré Pavol Stekauer, Salvador

Valera dhe Livia Kortvélyessy, Cambridge University Press,
2012).

Natyra komplekse e fjaléformimit, interpretimi i té cilit
kérkon gé té hyjné né lojé jo vetém parametra morfologjiké, por
edhe ata leksikoré, fonetiké, sintaksoré, tekstualé etj., ka sjellé
si rezultat analizimin apo zbérthimin e njé fjale jo té thjeshté
duke u nisur nga parime té ndryshme. Njihen pérgjithésisht tri
gasje kryesore. E para ka té bé&jé me hipotezén sipas sé cilés
analizén e bazon tek koncepti i fjalés (word-based hypothesis),
e dyta mbéshtetet tek nocioni rrénjé apo stem dhe e treta, bazuar
né konceptet e Baudouin de Courtenay dhe gjuhétarit amerikan
L. Bloomfield, i drejtohet morfemés. Cdonjéri prej kétyre
géndrimeve ka gjeneruar teori e parashtrime té ndryshme, duke
sjellé gé edhe veté morfologjia té véshtrohet né dy degézime, po
jo me njé kufi té pakapércyeshém. Pér kété arsye diskutohet pér
morfologji flektive (Inflectional morphology), emértim pér té
cilén bien dakord edhe drejtime té ndryshme gjuhésore dhe
morfologji derivacionale.

Modelet kryesore té analizés jané paragitur nga gjuhétari i
njohur amerikan Charles F. Hockett né artikullin “Two models
of grammatical description” té botuar né vitin 1954, Modeli i
paré Item and Arregment (Njési dhe Renditje) i interpreton
morfemat si unitete té€ kuptimshme dhe analiza nis me renditjen
e kétyre morfemave?. Modeli i dyté Item and Proces (Njési
dhe Proces) i pérgendron té gjitha proceset morfologjike tek
koncepti i rrénjés. Word and Paradigm (Fjalé dhe Paradigmé)
éshté modeli i cili v& pérballé fjalén, gé konsiderohet si njé e
téré me paradigmén dhe bén pjesé tek ajo gé njihet edhe si
morfologji e fleksionit.

Ndérsa gjuhétari Hans-Jorg Schmid né studimin “The
scope of word-formation research™, duke u nisur edhe nga

L Ch. F. Hockett (1954), “Two Models of Grammatical Description”,
WORD, 10:2-3, 210-234, DOI: 10.1080/00437956.1954.11659524.

2 Shih: R. Memushaj, Gjuhésia gjenerative, Shtépia Botuese e Librit
Universitar, Tirané, 2003.

3 Hans-Jorg Schmid, “The scope of word-formation research”, Word-
Formation. An International Handbook of the Languages of Europe,

gjendja aktuale e studimeve mbi fjaléformimin, arrin t& béjé
kété klasifikim té modeleve:

o modele té bazuara né rregulla (rule-based models);

e modele té bazuara né skema (schema-based models);

o modele té bazuara né ekzemplaré (exemplar-based
models);

e modele té bazuara né skema e ekzemplaré (exemplar-
cum-schema-based models) - Schmid, 2015:10).

Modelet e bazuara né rregulla zakonisht pérfagésohen nga
teoria gjenerativiste, e cila ka ardhur duke u zhvilluar e pasuruar
me gasje té reja (duke nisur me N. Chomsky-n e pér té vazhduar
me M. Aranoff, S. Scalise etj.). Modeli i dyté niset nga skemat,
duke u pérpjekur gé té arrijé né pérgjithésime (G. Booij etj.). Dy
modelet e fundit, modelet e bazuara né ekzemplaré dhe modelet
e bazuara né skema e ekzemplaré kané disa elemente té
pérbashkéta. Té parat (pérfagésuar nga D. Eddington, J. L.
Bybee etj.) i konceptojné njohurité leksikore dhe njohurité pér
proceset fjaléformuese si lidhje asociative gé riorganizohen
vazhdimisht nén ndikimin e pérdorimit dhe té ekspozimit.
Dallimi kryesor midis dy gasjeve géndron né faktin se versionet
e forta té interpretimeve té bazuara né ekzemplaré, veganérisht
ato lidhése, mohojné ekzistencén e paraqgitjeve simbolike, si¢
jané skemat dhe supozojné se njohja gjuhésore éshté e
mundshme vetém né formén e paragitjeve té ekzemplaréve
individualé, té ruajtur nén pérshtypjen e ngjarjeve specifike té
pérdorimit (HJ. Shmid, 2015:12).

1. Disa drejtime té sotme né fjaléformimin e gjuhés
shqipe

Pavarésisht nga ményra e trajtimit té fjaléformimit, si rrugé
e krijimit té fjaléve té reja dhe pasurimit té fjalorit apo si proces
morfologjik, fjaléformimi né gjuhén shqipe ka ndjekur njé linjé

edited by Peter O. Miiller, Ingeborg Ohnheiser, Susan Olsen, Franz
Rainer, Berlin, Minchen, Boston, De Gruyter Mouton, 2015, f. 1-21.

individuale zhvillimi dhe ka krijuar historiné e vet té ndjekur
nga njé varg shkrimesh e botimesh me vleré®.

Ndonése fjaléformimi éshté konsideruar si rrafsh mé vete
apo edhe i integruar, problemet gé kané véné né qendér
ményrén e formimit té fjaléve kané térhequr vémendjen e
studiuesve gé herét, por sigurisht ményra e trajtimit ka gené jo e
njéjté, nése gjurmojmé autoré e gramatika té ndryshme.

Qasja joné do té pérgendrohet pikérisht né disa kahe té
teorive té fundit mbi fjaléformimin né gjuhén shqipe, pa léné
jashté vémendjes edhe disa modele té reja fjaléformuese té cilat
jané béré pjesé e shqipes duke paré se sa i pérshtaten ato natyrés
sé gjuhés shqipe, duke ndjekur deri né njéfaré mase edhe
produktivitetin e tyre.

Cilat jané disa kahe té fjaléformimit né gjuhén shqipe?

Né shqgipen e sotme po gjallojné disa modele interpretimi
té fjaléformimit, duke nisur gé me véshtrimin tradicional e deri
disa tek tendencat me drejtim gjenerativist®. Pavarésisht nga

4 Pérmendim disa prej kétyre botimeve: Gramatika e gjuhés shgipe I,
Akademia e Shkencave té Shqipérisé, Instituti i Gjuhésisé dhe i
Letérsisé, Tirang, 2002; Studime mbi leksikun dhe mbi formimin e
fijaléve né gjuhén shgipe, I, I, 1l (Tirang, 1972, 1989); Céshtje té
gramatikés sé shqgipes sé sotme, Tirang, 1975; Sh. Demiraj,
Morfologjia e gjuhés shqipe (dispené), Tirangé, 1960; E. Hysa,
Formimi i emrave me ndajshtesa né gjuhén shqgipe, Akademia e
Shkencave té Shqipérisé, Instituti i Gjuhésisé dhe i Letérsisé, Tirang,
2004; J. Thomai, Leksikologjia e gjuhés shqipe, Tirang, 2006; M.
Camaj, Albanische Wortbildung. Die Bildungsweise der dlteren
Nomina, Wiesbaden, Harrassowitz, 1966; M. Halimi, Céshtje té
fjaléformimit né gjuhén shqipe, Prishting, 1996; A. Kostallari, Vepra
I11. Studime pér fjaléfomimin dhe leksikun, Akademia e Shkencave té
Shqipérisé, Tirané, 2017; A. Kostallari, Vepra V. Histori e gjuhésisé
sé pérgjithshme; Fjaléformimi i shqipes; Gjuha e sotme letrare shqipe,
Akademia e Shkencave té Shqipérisé, Tirané, 2018 etj.

5 Shih: L. Buxheli, Formimi i foljeve né gjuhén e sotme shgipe,
Akademia e Shkencave e Shqipérisé. Instituti i Gjuhésisé dhe i
Letérsisé. Tirang, 2008; L. Buxheli, Fjalét e pérngjitura né gjuhén
shgipe, Qendra e Studimeve Albanologjike, Tirané 2009; Rr.

baza interpretative e problematikés, disa ndértime jané béré
fakte reale né gjuhén e sotme shqipe dhe kérkojné vémendje sa i
takon Klasifikimit té tyre dhe ndoshta edhe terminologjisé. Né
proceset fjaléformuese ka pasur njé ndikim té madh sidomos
zhvillimi i teknologjisé dhe i terminologjisé sé saj, e cila ka
prodhuar edhe disa formime té reja fjalésh. Ky ndikim é&shté
ndjeré fillimisht né anglisht, si gjuhé e programimit té
teknologjisé dhe baza e krijimit té késaj terminologjie, po nga
anglishtja ajo u pérhap me shpejtési edhe né gjuhét e tjera.
Krijime gé kishin né pérbérjen e tyre njé element pérbérés, si
electronic u béné mé se té zakonshme p.sh. microelectronics,
megaelectronics, electromagent etj.

Po shpejtésia me té cilén u zhvillua teknologjia kérkonte
padyshim njé terminologji né njé formé mé té thjeshtuar pér
komunikim ndaj dhe u krijuan shkurtesa té tipave té ndryshém,
gofshin té tipit nistor, si EDI [Electronic Data Interchange],
EDP [Electronic Data Processing], EIA [Electronic Industries
Association] etj.6, por edhe rrokjesor e tipa té tjeré. Njé model i
ri filloi t& lindte sipas gjedhit e-mail, modeli e-fjalé. Shumé
shpejt nisén té krijoheshin sipas tij fjalé té tjera né anglisht e mé
pas edhe né mjaft gjuhé. Sigurisht kéto ndértime u béné objekt
studimesh, sé pari, né gjuhén ku lindén,” e mé pas edhe né
gjuhét e tjera.

Né gjuhén shqipe gjithashtu depértuan drejtpérsédrejti nga
anglishtja fjalé si e-mail né fillim t& viteve *90 t& shek. XX, e
pastaj daléngadalé edhe si kalke gjuhésore (e-posta emri éshté
pérshtatur né gjuhén shqipe dhe ka kaluar né gjininé femérore).

Njé prej prirjeve té sotme edhe né gjuhén shqgipe éshté
formimi i fjaléve ku elementi i paré paragitet si njé shkurtesé.

Pacarizi, Konversioni né gjuhén shqipe, Prishting, 2015; Rr. Pagarizi,
Fjaléformimi ndajshtesor i shqipes, Prishting, 2020 etj.

& Pér mé gjerésisht shih: N, Caka, A, Dika, S, Rodigi, Fjalor i
informatikés anglisht-shqip, shqgip-anglisht, Prishtiné, 2005.

L. Li, (2000). Email: a challenge to standard English?, English
Today, 16 (4), 23-29. DOI:10.1017/S0266078400000511; D. Schaffer,
(2001). “The story of e-".English Today, 17(4), pp. 22-26.
doi:10.1017/S0266078401004035.

Béhet fjalé pér strukturén e- (shkurtesé e electronic) + fjalé
(temé&?). Ndértime té tilla i vérejmé né fjalé, si: e-Albania, e-
posta, e-libri, e-karriera etj. Kjo éshté njé prirje e ndikuar nga
anglishtja, po gé po merr pérmasa gati universale. Si model
relativisht i ri ngjan té jeté mjaft produktiv, por nuk éshté shtriré
ende te té gjitha fjalét né shgipe. Le t& marrim né shqyrtim dy
raste:

a. e-libri (libri elektronik)

b.  “e-cigare (cigare elektronike).

Né rastin (a) modeli i shkurtuar ka mundur té hyjé edhe né
shqipe dhe, sapo shihet a dégjohet trajta e-libri, menjéheré
folési i késaj gjuhe e lidh me konceptin e librit elektronik. Né
rastin  (b) modeli i anglishtes e-cigarettes  (pér
electronic cigarettes) nuk ndihet akoma i formésuar né gjuhén
shgipe dhe ndeshet mjaft rrallé. Né shqipe pérdoret zakonisht
sintagma e ploté cigare elektronike dhe jo forma e shkurtuar
e saj.

Situata e pandemisé COVID 19 solli edhe koncepte té reja
né procesin e mésimdhénies, ndaj dhe u krijuan menjéheré
termat, si e-shkolla, e-klasa (shkolla elektronike, electronic
classroom). Ato hyné si kalke gjuhésore edhe né gjuhén shqipe.
Por duhet pérmendur fakti se né procesin e mésimdhénies pas
viteve "90 kang€ hyré teori t€ reja e bashké me to éshté zhvilluar
edhe njé terminologji bashkékohore. Ndér termat e paré nga kjo
fushé ishte termi e-learning, i cili bashk& me konceptin u
pérthith si i tillé edhe né gjuhén shqipe, duke hyré menjéheré né
formén e shkurtuar.

2. Rreth korpusit té e-fjaléve né gjuhén shqipe

Pér té pércaktuar sadopak produktivitetin e ndértimeve e-
fjalé jemi konsultuar me korpusin e publicistikés té ndértuar nga
Besim Kabashi®, té cilit i jemi mjaft mirénjohés pér té dhénat qé
na siguroi nga ky korpus. Korpusi (AlCoPress 2017-2019)° ka
pérfshiré tekste gazetash nga viti 2017 deri né vitin 2019 dhe
pérmban rreth 31 milioné fjalé teksti. Duke u bazuar né té

8 https://www.besim-kabashi.net
9 https://corpora.linguistik.uni-erlangen.de/cqpweb/

dhénat e kétij korpusi pér ndértimin e-fjalg, denduriné mé té
madhe e ka ndértimi e-mail me 1414 pérdorime gjithsej (740
pérdorime e-mail; 597 pérdorime E-mail, 27 pérdorime e-maile,
10 pérdorime e-maileve, 8 pérdorime E-maili, 7 pérdorime e-
maili, 6 pérdorime e-mailit, 6 pérdorime E-MAILI, 5 pérdorime
e-mailin, 5 pérdorime e-mailet e ndonjé formé tjetér). Mé pas
vjen formimi e-Albania (69 pérdorime e-Albania, 56 pérdorime
e-albania, 20 pérdorime E-Albania, 2 pérdorime E-albania etj.),
E-DV (61 E-DV), por edhe e-viza (3 pérdorime e-viza); e-libri
(14 pérdorime e-libra, 10 pérdorime e-libri) etj. Kané gené njé
surprizé formimet, si e-kioské (14 pérdorime e-kioské, 6
pérdorime e-kioska), e- Demokraci (3 pérdorime e-Demokraci)
gé gjenden né kété korpus. Mé pak denduri kané formimet e-
shérbime (5 pérdorime e-Shérbime, 2 pérdorime e-shérbimeve);
e- geverisje (5 pérdorime e-Government, 4 pérdorime e-geveria,
4 pérdorime e-Qeverisjes, E-government etj.); e- banké (5
pérdorime E-banking, 2 pérdorime E-Banking); e-learning (3
pérdorime e-learning), e-leje, e-shop, e-fatura, e-cigare (vetém
njé heré), e- Bibliografi, e -bujgésia, e-inspektimi etj. Mé poshté
jemi pérpjekur té ndértojmé njé grafik sipas té dhénave té
mésipérme:

E-fjalét

B e-mail

B e-Albania
e-DV (e-viza)
e-libra

M e-kioské

M e-shérbime

Fig. 1 Grafiku i e-fjaléve sipas AICoPress 2017-2019

2.1. Natyra e fjaléve té bashkuara me e-

Fjalét gé bashkohen me pérbérésin e- jané pérgjithésisht
emra, disa prej tyre edhe né gjuhé té huaj, si Albania,
goverment, banking, shop etj., ndérsa njé pjesé tjetér jané
pérshtatur né shqipe, si banké, geveri, libér etj.

Disa ndértime ku fjala e cila ndjek shkurtesén e-
pérfagésohet nga njé numér jané té njé natyre krejt tjetér. Ata
jané shkurtesa gé lidhen zakonisht me fushén e astronomisé ose
jané shkurtesa té shogérive té ndryshme tregtare. Pér kété arsye,
megjithése né korpusin e shqgyrtuar ka dalé rreth 17 heré
formimi e-4, ai né fakt ka té béjé me sondén kineze Chang’e-4,
e cila zbarkoi né Héné mé 3 janar té vitit 2019 dhe nuk lidhet
aspak me ndértimet e shqyrtuara mé lart. Ndérsa e-88 éshté
thjesht shkurtesa e njé shogérie ndértimi.

Si¢ shihet, fushat ku ka hyré ky model éshté zakonisht:
biznesi: e-shop, e-kioské; sistemin bankar: e-banka (banka
elektronike), mésimdhénia: e-learning, e-shkolla, e-libri etj.

Nga ana tjetér vérejmé se ndértimet me [e-]+[X] po
shérbejné edhe si gjedhe. Sot né gjuhén shgipe kemi modelin e
ri U- (shkurtesé e fjalés universitet) + fjalé. Késhtu ndeshemi
me krijimet: U-Albania (platforma e regjistrimit t& maturantéve
né universitet), U-Library (Libraria universitare, platformé ku
jané regjistruar institucionet arsimore pér konsultimin e librave
online).

Njé problematiké tjetér ka té béjé me klasifikimin e kétyre
ndértimeve né tipin dhe ményrén e fjaléformimit. Si do t’i
klasifikojmé kéto formime? Po ta analizojmé me kujdes kété e-,
ajo nénkupton shkurtesén e njé teme, ndérsa pjesa tjetér
zakonisht éshté njé emér, por jo gjithmoné. Atéheré kemi té
béjmé me kompozita ku tema e paré éshté shkurtesé? Duke
gené se ata formojné njé tip té vecanté, a do té mund té quhen e-
kompozita? Por nga ana tjetér, kjo e- ka njé produktivitet té
konsiderueshém dhe ngjan se po merr funksionin e njé
sindajshtese. Kjo éshté njé prirje gati universale. Né anglisht kjo
e- konsiderohet zakonisht si njé parashtesé. Po formimet e me
U-, megjithése nuk jané shumé né numér, si do t’i trajtojmé?

Kéto mendojmé se jané disa problematika gé kérkojné njé
diskutim mé té gjeré.

Né gjuhén shqgipe disa prej formimeve e-fjalé kané pésuar
edhe ndryshime semantike p.sh. e-mail éshté pérshtatur si e-
posté, por nga ana tjetér edhe Posta Shqiptare ka krijuar njé
shérbim té ri e-Posta, gé nuk ka lidhje me konceptin e e-mail-it,
por me shérbimin elektronik postar.

Céshtja e fundit g& mendojmé ta shtrojmé pér diskutim ka
té béjé me pérfshirjen apo jo té kétyre fjaléve né fjalorét
normativé té shqgipes. A do té béhen ata pjesé e fjalorit ashtu si¢
jané béré formimet me elektro-, si: elektrokardiogramé,
elektromagnét, elektromotor, elektroshdk, elektroteknologji,
elektroterapi (Fjalori 2021:174), pasi né gjuhé té tjera, pérvec
anglishtes, si p.sh. né italisht, formimet me e- jané béré pjesé e
fjaloréve (e-commerce, e-mail).

Kéto jané vetém pak prirje té shqgipes sé sotme né proceset
fjaléformuese, po sigurisht do té duhet té diskutojmé edhe pér
njé ridimensionim té fjaléformimit edhe né tekstet akademike,
duke i pérditésuar ata me teorité e reja.

